
 

 

 

 

 
 

 

 

 

 

 

 

 

Artezkaritza-kontseilua eta zaintza batzordearen berritzea 

Bazkide agurgarria: 

Artezkaritza-Kontseiluak, bertako eta Zaintza 

Batzordeko partaideen berritze prozesua hasiko duela 

jakinarazi nahi dizu. Prozesu honen helburua familien 

parte hartzea bermatzea da gurasoon ordezkari 

izango diren kide berrien aukeraketan. AKn gauden 

guraso ordezkariok Ikastolako familia guztiak 

ordezkatzen ditugu eta bertan eztabaidatu eta 

erabakitzen diren gaietara familien ahotsa eraman behar dugu. Garrantzitsua da organo 

horretan familion kezka, postura eta ikuspuntu anitzak mahairatzea. Zaintza batzordearen 

zeregina, Batzar Orokorrari aurkeztu baino lehen, urteko kontuak ikuskatu eta horiei buruz 

eta soberakinak banatzeko eta galerak egozteko proposamenari buruzko txostena egitea 

da, kooperatibaren urteko kontuak auditatzen direnean izan ezik.  

Hurrengo azaroaren 16an egingo den Batzar Nagusian Artezkaritza Batzordeko 3 kide eta 

Zaintza Batzordeko beste 3 kide ordezkatuko dira. Hori dela eta, Artezkaritza Kontseiluko 

edo Zaintza Batzordeko kide izatera animatu nahi zaituztegu, urriaren 10a baino lehen 

artezkaritza@udarregi.eus e-postara idatziz. 

Informazio gehiago beharko bazenu, idatzi lasai artezkaritza@udarregi.eus helbidera. 

Aldez aurretik eskerrak emanez. 

Artezkaritza Kontseilua 

 

Artezkaritza-kontseiluaren bilera-data 

Urriaren 11n izango da Artezkaritza-Kontseiluaren hurrengo 

bilera. Bertan aipatzeko gairen bat izanez gero, 

artezkaritza@udarregi.eus helbidera bidaliz jakinarazi 

dezakezue.  

 

Idazkaritzako ordutegia 

Jakinarazten dizuegu  hemendik aurrera Idazkaritzako bulegoa 8:30 - 

9:30 eta 12:00 - 14:00 ordutegian egongo dela irekita. Era berean. 

gogorarazten dizuegu, idazkaritzarekin harremanetan jartzeko 

usurbil@ikastola.eus helbidera idatz daitekeela.  

2023ko urriaren 6an   5. zenbakia 

mailto:artezkaritza@udarregi.eus
mailto:artezkaritza@udarregi.eus

mailto:usurbil@ikastola.eus


Jangela-zerbitzuaren oharrak 

 Urriko menua: zerbitzua lehenengo egunetik eskaintzen da eta hilabete honetan 

emango den menua honakoa izango da: 

o 0 – 3 urte. Urriak 1etik 15era eta urriak 16tik 31ra 

o 3 – 16 urte. Menu arrunta 

o 3 – 16 urte. Intolerantziadun menua 

Jantoki-zerbitzua bi txandatan eskaintzen da:  

- Lehen txanda: 12:30etik 13:30era. HH 3., 4. eta 5. Mailako, LH 1. eta 2. Mailako 

eta DBH-ko ikasleentzat. Ondoren, zaintza zerbitzua eskaintzen da.  

- Bigarren txanda :13:30etik 14: 30era. LH 3., 4., 5. eta 6. mailako ikasleentzat. 

Aurretik zaintza zerbitzua dago. Txanda horretako ikasleek 12:30etik 13:30era  

eta DBH-ko ikasleek 13:30etik 14:30era jantoki-zerbitzutik irten ahal izango dute 

gurasoen idatzizko baimenarekin. 

Izen-ematea: norbaitek jangela zerbitzua erabili behar izanez gero edo izena emanda 

egonik ere ez badu zerbitzua behar, usurbil@ikastola.eus helbide elektronikora mezua 

bidaliz jakinaraziko du, gutxienez, bezperan 13:00ak aurretik. Horrela egitea ezinbestekoa 

baldintza izango da menuaren deskontua aplikatu ahal izateko. 

 

"Hezkuntzak euskara gehiago behar du" sinadura bilketa  

Euskalgintzaren Kontseiluak sinadura kanpaina bat abiatu du 

Hezkuntzak euskara gehiago behar du leloaren pean, eta Eusko 

Legebiltzarrean eztabaidaren azken fasean sartu den Hezkuntza 

Legeari begira. Kanpaina hori aste honetan abiatu da Gasteizen 

egindako ekitaldi batekin, eta urriaren 15a bitarte luzatuko da.  

Ikastolen Elkartearen Artezkaritza Kontseiluak, bere azkeneko bileran, kanpaina honekin 

bat egitea erabaki zuen eta berau ikastoletan zabaltzea eta ikastolak kanpainan parte 

hartzera animatzea.  

Sinadura horien bidez Eusko Legebiltzarreko kideei EAEko Hezkuntza Lege berriak honako 

hiru puntuak berariaz jaso ditzala eskatu nahi zaie: 

 Euskara ikas- eta irakats-hizkuntza izango duen eredu orokortu inklusiboa. 

 Euskal kultura ardatz izango duen euskal curriculuma. 

 Hezkuntza ez-arautua osorik euskaraz garatzea. 

Sinadura bilketa 2023ko irailaren 12tik urriaren 15era izango da, eta 16 urtetik gorako 

Arabako, Bizkaiko eta Gipuzkoako herritarrek sinatu ahal izango dute eskaria, bi modutara: 

presentzialki, sinatzeko jarriko diren mahaietan (gure kasuan ikastola bakoitzak jarriko 

duen/dituen mahaietan), edo https://euskaragehiago.eus/  webgunean online. Pertsona 

bakoitzak behin bakarrik sinatu ahal izango du eskaria, izen-abizenak eta nortasun agiria 

adieraziz. Informazio gehiago… 

https://udarregi.eus/sites/default/files/orriak/2023-09/URRIA_HAUR%20ESKOLA_ELEBIDUNA_LEHEN%20HAMABOSTALDIA.pdf
https://udarregi.eus/sites/default/files/orriak/2023-09/URRIA_HAUR%20ESKOLA_ELEBIDUNA_2.HAMABOSTALDIA.pdf
https://udarregi.eus/sites/default/files/orriak/2023-09/URRIA_UDARREGI_EUSKARAZ.pdf
https://udarregi.eus/sites/default/files/orriak/2023-09/URRIA_UDARREGI_INTLERANTZIAK.pdf
mailto:usurbil@ikastola.eus
https://ehhhfae.r.af.d.sendibt2.com/tr/cl/3qiZLvVmVtEDTukkKX3Rtxs_lDbpMRaPvKrtEjt6-e9TS40kkLqmExXUpBzsxc-sDGj3A0l-c2a1YmD4lkykxP6B98CxfRTheosKJ_YoIiw8cqQIRrdj4qcl4FqoDPQVx7hxmTP441cPBVE5yqMQ0ykf_W5UGXD0e1M1rNqDkD8SpmICCi8wBNzBy0bhm7mK4dfBaKFxECDzD9N-vDStikz2hnP0bQqqDSqXUWxY
https://kontseilua.eus/hezkuntza/euskara-gehiago-aurkezpena/


Nafarroa Oinez 

Igande honetan, urriak 8, Nafarroa Oinez ospatuko da 

Etxarri Aranatzen, Andra Mari ikastolak antolatuta. 

Informazio gehiago… Ez hutsegin! Animatu!! 

 

 

 

 

 

 

 

Haur Eskolako haurren hutsegiteak 

0 eta 3 urte bitarteko haurrak haur eskolara etortzen ez direnean, 

mesedez, ikastolako idazkaritzan jakinarazi, ahal bada, 9:30 aurretik 

usurbil@ikastola.eus helbidera idatziz.  

 

 

Jangela-zerbitzuaren oharra 

Hemendik aurrera, Haur Hezkuntzako 3 eta 6 urte bitarteko jangela 

erabiltzaileek oihalezko esku-zapia ekarri behar dute, haurraren izen-

abizenak garbi ikusten direlarik. Ostiralero etxera eramango dute 

garbitzeko eta astelehenero berriro bueltan ekarri beharko dute. 

 

 

Liburutegien eguna 

Usurbilgo Udal Liburutegitik idazten dizuegu. Urtero bezala, 

udazkenean hainbat ekintza prestatu dugu haur eta gaztetxoentzat; 

horietariko lehenengoaren berri eman nahi dizuegu, beste behin.  

Urriaren 24a Liburutegien Eguna ospatzen da; eta guk ere egun hori 

gogoan izan dugunez, saio berezi bat antolatu dugu. Hauexek 

datuak: 

URRIAREN 24an, asteartea, 18:00etan, SUTEGI ARETOAn, 4tik 11 urtera bitarteko haur eta 

gaztetxoentzat, ITZAL ANTZERKIA: ENPERADOREAREN KONDAIRA ikuskizuna; antzerkia, 

magia, itzalak, malabareak... 

 

 

 

 

HAUR HEZKUNTZA  

https://www.nafarroaoinez.eus/index.asp?idi=ES
mailto:usurbil@ikastola.eus


 

 

 

 

Zorriak LH2 

LH 2-ko ikasle batzuengan zorriak sumatu ditugu. 

Norberak bere seme/alabarekin egoera horretan ohikoak diren 

higiene neurriak hartzea eskatu nahi dizuegu.  

NEURRI HORIEK ERAGINKORRAGOAK IZAN DAITEZEN SAIATU DENOK 

ASTEBURU HONETAN EGITEN TRATAMENDUA 

 

 

LH5 eta 6. Mailako familientzat oharra 

Astelehenean eta asteartean LH5 eta LH6ko ikasleek MIren Roseren 

eskutik PANTAILEN ERABILERA EGOKIARI buruzko formazioa jasoko 

dute. Bertan pantailak, mugikorrak, sare sozialak eta bideo-jokoen 

abantailei eta arriskuei buruz hitz egingo dute besteak beste.  

Aurrerago gurasoei saio bat eskainiko zaizue gai honen inguruan 

ikasleekin jorratu dena azaltzeko.  

 

 

Liburutegien eguna 

Urriaren 24a Liburutegien Eguna ospatzen da; eta guk ere egun hori 

gogoan izan dugunez, saio berezi bat antolatu dugu. Hauexek 

datuak: 

URRIAREN 24an, asteartea, 18:00etan, SUTEGI ARETOAn, 4tik 11 urtera 

bitarteko haur eta gaztetxoentzat, ITZAL ANTZERKIA: 

ENPERADOREAREN KONDAIRA ikuskizuna; antzerkia, magia, itzalak, 

malabareak... 

 

 

 

 

 

 

 

 

LEHEN HEZKUNTZA  

https://drive.google.com/file/d/1CxvUPUnw0nDrrI8odPgtaSG8kFTqUdUw/view?usp=sharing


 

 

 

 

Sexu-heziketa saioa 

Sexu- heziketako ikastaroa dela eta, DBHko 1eko eta 3ko 

gurasoei saio bat eskainiko zaizue gai horren inguruan 

ikasleekin jorratu dena azaltzeko. Bertan, guraso bezala 

dituzuen kezkak aditu bati azaltzeko/galdetzeko aukera ere 

izango duzue.  

Data: urriak 20, ostirala 

Ordua: 17:00etatik 19:00etara (gutxi gorabehera) 

Lekua: DBHko eraikina 

Kide kopurua: Saioa aurrera atera dadin, gutxienez 6 lagunek eman beharko dute izena. 

Zenbat lagun bertaratuko zareten jakiteko izena ematea beharrezkoa da urriaren 

10erako, asteartea, hemen klikatuz.  

 

 

BIGARREN HEZKUNTZA  

https://forms.gle/wpnsvexmSLhqSuZ18

